Ажлын хорооны 3-р хурал
Тойм

	Хугацаа
	2001-08-27 ~ 2001-08-30

		
	Газар



	Япон > Хёго муж, Хёго мужийн Авуажи Юмэбүтэй олон улсын хурлын танхим

	Зохион байгуулсан
	Япон > Хёго муж, ЗХАБНЗЗХ

	Оролцсон байдал

	5 улс орны 23 орон нутгийн 55 төлөөлөгч 

	
	Бүгд Найрамдах Хятад Ард Улс
	Хэйлонжан муж , Ниншя Хуйн ӨЗО

	
	Япон
	Аомори муж, Ямагата муж, Нийгата муж, Тояама муж, Ишикава муж, Фукуй муж, Киото муж, Хёго муж, Тоттори муж, Шиманэ муж

	
	Бүгд Найрамдах Солонгос Улс
	Пусан хот, Кёнги муж, Канвон муж, Чүнчоннам муж, Жоллабүг муж , Жолланам муж, Кёнсанбүг муж, Кёнсаннам муж

	
	Монгол Улс
	Төв аймаг

	
	Оросын Холбооны Улс
	Хабаровск хязгаар, Сахалин муж

Тунхаг
	БНХАУ, ОХУ, Монгол, Солонгос, Япон улсын 23 орон нутгийн төлөөлөгчид 2001 оны 8 сарын 28-ны өдөр Япон улсын Хёго мужийн Авуажи Юмэбүтэй олон улсын хурлын танхимд зохион байгуулагдсан ажлын хорооны 3-р хуралд оролцлоо. 

	

	ЗХАБНЗЗХ орон нутаг хоорондын харилцаа, хамтын ажиллагааны сүлжээг бүрэлдүүлж олон улсын байгууллага болж байгуулагдсанаас хойш 5 жилийн хугацааг өнгөрөөд байна. Тус Холбооноос Зүүн хойд Азийн бүсийн нийтлэг асуудлуудыг шийдвэрлэхийн тулд идэвхтэй үйл ажиллагаа явуулах шаардлагатай байна гэдэгт бүгд санал нэгдлээ. 
Ажлын хорооны 3-р хурлаар 2000 оны ЗХАБНЗЗХ-ны Бүгд хуралд бэлтгэж Холбоог үр ашигтай, зохистой ажиллуулах талаар хэлэлцэхийн зэрэгцээ салбар хороодын үйл ажиллагаа ба 2002 оны Хабаровскийн Бүгд хурал зохиох талаар хэлэлцэн шийдвэр гаргалаа. Хурлаар тохиролцон санал нэгдсэн асуудлуудыг дор хураангуйлав. 


		1.
	Салбар хороодын тайлан 
Салбар хороо бүрийн зохицуулагч орон нутгийн эрх барих байгууллага дараах зүйлсийг тайлагнав: 
	

	(1)
	Эдийн засаг, худалдааны салбар хороо
1998, 1999 онд хуралдсан Зүүн Хойд Азийн бизнесийг дэмжих хоёр хурлын дараа 2002 оны 4-р сард Кёнсанбүг мужид 3-р хурал болж Холбооны гишүүдийн дунд худалдааны мэдээллийн сан байгуулах зэргээр цахим худалдааны сүлжээ бий болгох асуудлыг хэлэлцэв.

	

	(2)
	Соёлын солилцооны салбар хороо
Соёлын солилцооны салбар хорооны анхдугаар хуралыг 2001 оны 11-р сард хийж гишүүн орон нутгийн эрх барих байгууллагуудаас тодорхой санал авахын сацуу соёлын солилцооны чиглэлийн хамтарсан ажлын гүйцэтгэлийг дахин хянасан.

	

	(3)
	Байгаль орчны салбар хороо 
2000 онд хуралдсан байгаль орчны салбар хорооны 2-р хурлаар төслийн гүйцэтгэлийн талаар хэлэлцсэнээс гадна 2001 онд хэрэгжүүлэх төслийн талаар санал гаргаж хэлэлцсэн. 2001 оны 7-р сарын 12-нд хуралдсан байгаль орчны салбар хорооны 3-р хуралаар 2000 оны төслийн гүйцэтгэлийн үр дүнг хянасан.

	

	(4)
	Гамшгаас урьдчилан сэргийлэх салбар хороо 
Хёго муж гамшгаас сэргийлэх олон улсын бүрэн хяналтын төслийн талаар бүх гишүүн орон нутгийн эрх барих байгууллагад зориулан тайлан бэлдсэн бөгөөд гишүүн орон нутгийн эрх барих байгууллагуудын гамшгаас урьдчилан сэргийлэх тогтолцоо, бодлогын талаар судалгаа явуулсан. Мөн 2002 оны хавар Хёго мужийн зүүн Кобэгийн шинэ төв хотод нээгдэх Ханшин, Авуажигийн их газар хөдлөлтийн дурсгалын цогцолборын талаар тайлан байсан бөгөөд Азийн гамшгаас сэргийлэх төвийн өнөөгийн үйл ажиллагааны талаар мэдээлэв.

	

	(5)
	Ерөнхий харилцааны салбар хороо
2000 онд хуралдсан Ерөнхий харилцааны салбар хорооны 2-р хурал, түүний дараа 2001 оны 7-р сарын 12-нд хуралдсан Ерөнхий харилцааны салбар хорооны 3-р хурал дээр энэ жил 10-р сарын 27-29-нд Тояама мужид хуралдах Зүүн Хойд Азийн Эмэгтэйчүүдийн хурлыг идэвхтэй дэмжиж, оролцох, судалгааны байгууллагуудтай уялдаа холбоотой ажиллах талаар тохиролцож, Зүүн Хойд Азийн Бүсийн харилцааг авч явах чадварлаг боловсон хүчнийг бэлтгэх хөтөлбөр хэрэгжүүлэхээр тохиролцсоны зэрэгцээ энэ 10 сарын 27-29-ны өдрүүдэд Тояама мужид зохиогдох ЗХАзийн эмэгтэйчүүдийн хуралд дэмжлэг үзүүлэх болон идэвхтэй оролцох талаар тохиролцсон байна. 




	

	2.
	Хурлыг зохион байгуулах гарах зардлыг хуваан хариуцах 
Хуралд оролцогч орон нутгийн эрх барих байгууллагууд Бүгд хурал болон Байнгын Хорооны хуралыг зохион байгуулах зардлыг хуваан хариуцах тогтолцоог хэрэгжүүлэхээр тохиролцлоо. Ингэснээр хурал зохион байгуулагч гишүүдэд учрах дарамтыг багасгаж, Холбооны ирээдүйн санхүүгийн үндэс суурийг тавихад хувь нэмрээ оруулж, Холбооны үйл ажиллагааг хурдасгана.

	

	3.
	Холбооны тусгай төсөл батлах тогтолцоо
Бүсийн дотоод болон гадаад солилцоог дэмжиж ажиллах Холбооны зорилтуудыг биелүүлэх, нийтлэг зорилтуудыг шийдвэрлэхэд хувь нэмэр оруулахын тулд орон нутгийн эрх барих байгууллагууд Холбооны гишүүдийн хэрэгжүүлэх тусгай төслүүдийг батлах Холбооны тогтолцоо бий болгохоор тохиролцож, энэ асуудлыг Бүгд хуралн дараачийн хурлаар хэлэлцэхээр болов.

	

	4.
	Тодорхой төслүүдийг Холбооноос ивээн тэтгэх нь
Орон нутгийн эрх барих байгууллагууд гишүүдийн хэрэгжүүлэх тодорхой төслүүдийг Холбооноос ивээн тэтгэх тогтолцоо бий болгохооро харилцан тохиролцож, "Холбооноос ивээн тэтгэх асуудлыг батлах тухай мэдээлэл” бэлтгэв.

	

	5.
	Байнгын Хэрэг эрхлэх газар байгуулах тухай
Холбооны үйл ажиллагааг үр дүнтэй явуулахын тулд олон улсын хэмжээний Байнгын Хэрэг эрхлэх газар байгуулах хэрэгцээ бий гэдгийг хүлээн зөвшөөрсөн. Японы Тояама муж, Өмнөд Солонгосын Гёнсанбүг мужаас гишүүнчлэлийн хураамжийн тогтолцоо нэвтэрч эхлэх хүртэл санхүүгийн асуудлыг бүрэн хариуцаж Байнгын Хэрэг эрхлэх газрыг байгуулах хэрэгтэй гэж санал гаргасан. 
Мөн Холбооны Хэрэг эрхлэх газрын чиг үүрэг, хэлбэр зэрэг бусад асуудлыг Кёнсанбүг Тояама, Хабаровск, Хёго мужууд хэлэлцэн зохицуулалт хийж 2002 оны  9-р сард хуралдах Бүгд хурлаар Байнгын Хэрэг эрхлэх газар байгуулах тухай саналыг албан ёсоор дэвшүүлнэ.

	

	6.
	ЗХАБНЗЗХ-ны 4-р Бүгд хурал 
Хабаровск муж 2002 онд Оросын Хабаровск хотод хуралдах ЗХАБНЗЗХ-ны 4-р Бүгд хурлын хуралдах он сар өдөр, газар зэргийн талаар товч мэдээлэл хийв.

